
JABATAN ACAMA ISLAM SELANCOR

KHUTBAH JUMAAT

Tajuk:

“BIARKAN LUNCAI TERJUN DENGAN
LABU-LABUNYA?”

Bahagian Pengurusan Masjid
JABATAN AGAMA ISLAM SELANGOR




“BIARKAN LUNCAI TERJUN DENGAN
LABU-LABUNYA?”

Muslimin yang dirahmati Allah SWT,

Marilah sama-sama kita bertakwa kepada Allah SWT dengan
mematuhi segala suruhan dan meninggalkan segala tegahan-Nya,
semoga Allah reda memandang kita dengan pandangan rahmah dan

keampunan-Nya. Allahumma Amin.

! al-Kahfi : 54
2 ali-Imran : 102




Pada hari yang mulia ini, hayatilah khutbah yang bertajuk
“BIARKAN LUNCAI TERJUN DENGAN LABU-LABUNYA.”

Hadirin Jumaat yang dirahmati Allah,

Dunia Islam sentiasa diseludupi oleh ajaran-ajaran sesat dan
bertentangan dengan akidah Islam Ahli Sunnah Wal Jamaah. Ajaran-
ajaran tersebut ada yang telah lama bertapak dalam kalangan umat Islam
di negara ini, antara lain seperti Al Argam atau Rufaga’, Syiah, Ahmadiah
Qadyani, Millah Abraham, ajaran llmu Syahadah, zikir nafas, Islam
Jamaah, Hizbut Tahrir dan lain-lain. Sebahagian daripada ajaran-ajaran
tersebut ada yang telah difatwakan kesesatannya oleh Majlis Agama Islam
Selangor atau Majlis Agama Islam di negeri-negeri lain. Malangnya
segelintir orang awam masih tegar dengan pegangan sesat mereka secara

sembunyi-sembunyi atau menyamar dalam jubah dan jenama yang lain.

Disamping ajaran-ajaran tersebut, masih ada ajaran-ajaran sesat lain
yang telah dapat dihidu oleh Penguasa agama Islam negeri-negeri.
Contohnya Ajaran Kahar bin Ahmad, Tarikat Nagsyabandiah Kadirun
Yahya, Aurad Ismailiah, Ajaran IImu Hakikat Hassan bin Jonit, Tarikat
Samaniah Ibrahim Bonjol, Pemikiran Liberalisme dan Pluralisme Agama,

Pembedahan Batin dan lain-lain dalam senarai yang panjang.
Hadirin sekalian,

Selalunya ajaran-ajaran sesat ini dikembangkan dibawah nama yang
muluk-muluk seperti ilmu kebatinan, tentera Imam Mahdi, Pemuda al-
Kahfi, Pemuda Bani Tamim, dan lain-lain. Umat Islam boleh mengenal
simptom-simptom awal ajaran yang meragukan itu. Antara ciri-ciri ajaran
sesat di Malaysia yang dinilai dari sudut kesesatan akidah, syariah dan

akhlak mereka adalah seperti berikut:




Mukminin yang hak dalam kalimah syahadah.

1. Menokok tambah perkataan Saidina Ali sebagai Amirul

2. Menolak kalimah syahadah.
3. Solat boleh dilakukan hanya dengan niat sahaja.
4. Sembahyang lima waktu adalah tidak wajib. Memadai dengan

membuat kebaikan dan menjauhi kemungkaran.

5. Golongan yang sesat ini akan menolak untuk berpuasa.

6. Ada yang berpegang bahawa orang Islam tidak perlu
mengerjakan ibadah haji ke Mekah. lanya boleh dilakukan di mana-mana

sahaja. Pergi ke Mekah hanya untuk melihat kesan sejarah Rasulullah

SAW sahaja.
7. Menghina peribadi dan kedudukan Rasulullah SAW.
8. Menolak ijmak ulama dan giyas.
9. Memahami al-Quran mengikut tafsiran sendiri.

10. Tidak mempercayai hadis dan menganggap hadis hanya
rekaan manusia yang dibuat selepas Nabi SAW wafat.

11. Mendakwa ketua mereka sering berjumpa dan berkomunikasi
dengan Allah, Nabi Muhammad SAW dan malaikat.

12. Menganggap orang lain selain dari pengikut kumpulan mereka
adalah musyrikun dan kafirun, ahli bid’ah dan pengikut hawa nafsu.

13. Selalunya orang yang menyebarkan ajaran-ajaran sesat ini dan
pengikutnya adalah terdiri dari orang yang langsung tiada asas
pengetahuan agama. Sebahagian dari mereka hanyalah guru silat, bomoh,
perawat-perawat yang mendakwa sebagai rawatan Islam, juru motivasi

yang mengadukkan perisa Islam dalam ceramah-ceramah mereka.

Hadirin yang dirahmati Allah,




sesat ini? Sebahagian jawapannya adalah seperti berikut:

Apakah faktor-faktor yang mendorong pengembangan ajaran-ajaran

a) Ingin mendapat perhatian,

Sifat ingin mendapat nama dan perhatian mendorong seseorang
melakukan perbuatan yang aneh-aneh dan semberono asalkan menjadi
terkenal dan dapat ramai pengikut, followers dan subscriber. Nabi SAW
mengingatkan betapa bahayanya orang yang berperangai seperti itu.
Ka’ab bin Malik Radiallah’Anhu berkata bahawa Rasulullah SAW

bersabda:

“Tiadalah dua ekor serigala lapar yang memusnahkan sekumpulan
kambing itu lebih merbahaya kepada agama jika dibandingkan dengan
orang yang terlalu rakus kepada harta dunia dan cinta kepada
kemasyhuran.”

(Riwayat Al-Tirmizi).

b) Mendapat tajaan dari tangan-tangan tersembunyi sama ada

dari luar atau dalam.

C) Tidak mengambil ilmu dari sumber yang sah dan berautoriti.

Muhammad ibn Sirin Radiallahu’Anhu berkata:

“‘Sesungguhnya ilmu ini adalah agama, oleh itu perhatikanlah dari

siapa kamu mengambil ilmu itu”.




(Riwayat Muslim).

d) Menghidap penyakit mental atau kecelaruan fikiran. Dalam hal
ini Allah SWT mengingatkan melalui firman-Nya dalam surah al-Taubah
ayat 125:

‘Adapun orang yang di dalam hati mereka ada penyakit, maka
(dengan surah itu) bertambah kekafiran mereka di samping kekafiran

(yang telah ada) dan mereka mati dalam keadaan kafir.”

e) Menyendiri dan tidak bergaul dengan jamaah surau, masjid
dan masyarakat. Orang yang seperti ini sangat mudah terpedaya dengan
anasir-anasir yang menyeleweng. Ingatlah pesanan Nabi SAW dalam

hadis riwayat Muaz Bin Jabal, Baginda SAW bersabda yang bermaksud:

“‘Sesungguhnya syaitan itu adalah umpama serigala kepada manusia,
sama seperti serigala yang menangkap kambing yang terpisah, oleh itu
jauhilah perpecahan dan kekallah bersama jamaah, orang ramai dan
masjid.”

(Riwayat Ahmad).

Muslimin yang dirahmati Allah,

Atas dasar amanah dan kasih sayang Nabi kepada umat-Nya,
Baginda SAW bersungguh-sungguh mengingatkan kita tentang suasana
gawat yang akan berlaku di akhir zaman. Sabda Baginda SAW dalam
sebuah hadis yang diriwayatkan oleh Abu Hurairah Radiallahu’Anhu yang
bermaksud:




“Sesungguhnya akan datang kepada manusia tahun-tahun penipuan
dimana para pendusta dibenarkan orang, sebaliknya orang-orang yang
jujur didustakan, seterusnya orang-orang Yyang culas dipercayali,
sedangkan orang-orang yang amanah dikhianati. Puak-puak Ruwaibidah
pula berbicara (mengajar manusia). Seorang Sahabah bertanya: siapakah
Ruwaibidah itu? Nabi menjawab: Ruwaibidah itu ialah orang dungu yang
berlagak pandai mengenai urusan orang awam.”

(Riwayat Ibn Majah).

Menyahut pesanan Nabi yang dikasihi ini umat Islam wajib menjaunhi
ajaran-ajaran yang aneh-aneh dan mengambil sikap “Biarkan luncai terjun

dengan labu-labunya, biarkan! Biarkan!”.
Hadirin sekalian,

Menelusuri khutbah pada hari ini marilah kita mengamati tausiah dan

pengajarannya untuk dijadikan pedoman hidup kita, antaranya:

1. Umat Islam wajib mempelajari dan berpegang teguh kepada
akidah Ahli Sunnah wal Jamaah tanpa berganjak sedikit pun hingga ke
akhir hayat.

2. Umat Islam hendaklah memilih guru-guru yang murabbi dan
bertauliah dalam mempelajari ilmu-ilmu agama supaya terhindar daripada
virus penyesat mereka yang tidak bertanggungjawab dan tidak berautoriti.

3. Umat Islam hendaklah memilih guru yang benar-benar
memahami bidang yang diajarinya supaya terhindar daripada
pembohongan dan pemalsuan.

4. Umat Islam jangan terlalu ghairah mencari populariti demi
meraih ganjaran dunia dengan menyemburkan racun kesesatan dan

bertopengkan agama.

‘Dan berimanlah kamu kepada apa yang telah Aku turunkan (al-
Quran) yang membenarkan apa yang ada padamu (taurat) dan janganlah
kamu menjadi orang yang pertama kafir kepadanya dan janganlah kamu
menukarkan ayat-ayat-Ku dengan harga yang rendah dan hanya kepada
Akulah kamu harus bertakwa.”

(al-Bagarah : 41).

Hadirin yang dirahmati Allah sekalian,

Marilah sama-sama kita bertakwa kepada Allah SWT dengan
melakukan ketaatan kepada-Nya dan menjauhkan diri daripada perbuatan

keji dan maksiat.

Ya Allah! Kurniakanlah petunjuk kepada kami untuk mendirikan solat
fardu lima waktu secara berjemaah, menunaikan zakat melalui Lembaga
Zakat Selangor, mewakaf harta melalui Perbadanan Wakaf Selangor dan
menginfakkan harta pada Tabung Infak Jariah Umat Islam Selangor
(TIJARI) dan kepada anak-anak yatim melalui Yayasan Islam Darul Ehsan
(YIDE).




jauhilah kami daripada perbuatan rasuah dan salah guna kuasa kerana ini

Ya Allah! Kurniakanlah kepada kami rezeki yang halal lagi diberkati,

adalah suatu pengkhianatan kepada amanah yang diberikan.

o5l 315 slsdl 138 Ge 283) (Sl A813 1 &l
SRE 2L§L’>>?L§ ﬁ_m

sty izl el 63 5% U SRR

ONe sy Ls a9l gy £l BT g sk 185 GG

CE\
'Ca
U\
&

SAN 3 Bl Q.*;;y@ J:ud\., A

(1835 dand e 353815 18585 ailaall dll 1 9)S3L
L alag 4p 58T dll 4805 n8land aliad G b3iLils

“

.uj.’_ga_y

10



